
15. novemberi 2016              UKA2016/103 

 

Nunatsinni uumasut allallu killilimmik piniagaasut piniartortavut suleqatigalugit 

takornarissanut akuersissutilimmik piniaqateqarsinnaanngornissaat anguniarlugu 

apeqquteqaat aallaavigalugu oqallinnissamik siunnersuut. 

(Inatsisartunut ilaasortaq  Iddimanngiiu Bianco,  Inuit Ataqatigiit) 

Inatsisartunut  ilaasortap  Iddimanngiiu Bianco-p  Inuit  Ataqatigiinneersup  § 36  naapertor-

lugu  oqallinnissamik  siunnersuutaa, tassungalu  tunngatillugu  Naalakkersuisup  

akissuteqaataa,  imatut  Partii Naleqqamit oqaaseqarfigissavagut. 

Akiliuteqartitsilluni  tammajuitsussanik  piniartitsisarnissaq  nannunik,  auvernik,  tikaagul-

linnillu,  soorlu  naalakkersuisup  akissutaani  aammalu  Visit Greenland-ip  aarlerisaarutaata  

paasinarsisikkaa  tamatuma  anguniarnissaa  assut  ajunnakusuussasoq. 

Taamaattumik  Naalakkersuisut  kaammattorusunnarput  Canada-mi  tamakkununnga misilit-

tagarilersimasaannik  sukumiisumik  misissuiffigiumaaraat. 

Aammalu inuussutissarsiutigivillugu  piniarnermut  allagartallit   akiliuteqartittilluni  tamma-

juitsussanik   piniartitsinermi  sallerpaatillugit  atorneqartarnissaat  

piumasaqaataasariaqarpoq.   

Tassungalu  tunngatillugu  Naalakkersuisup  akissuteqaammini tunngavilersuutai,  naakkalua-

mik  taamatut  taperseratsigit  partii naleqqamiit oqaaseqarfigaagut. 

